
zelatan 

Lourdes-ko mirariak 
berriro 

Nik ez dut Arabiar penintsula ongi 
ezagutzen; eta kopiatu egingo ditut datu 
batzuk (ikus L'Etat du monde», 1988. 
La Découverte, París). Estatuak hauek 
dira: 

Bahrein: 622 km2; 440.000 biztanle; 
arabiera; errege absolutua. 

Abu Dhabi: 83.600 km2; 1.410.000 
bizt.; arabiera; errege absol. 

Kuwait: 17.800 km2; 1.790.000 
bizt.; arabiera; erregetza. 

Qatar: 11.000 km2; 330.000 bizt.; 
arabiera; errege absol. 

Oman: 212.000 km2; 2.000.000 
bizt.; arabiera; errege absol. 

Hego Yemen: 333.000 km2; 
2.360.000 bizt.; arabiera; errep hemk. 

Ipar Yemen: 195.000 km2; 
7.030.000 bizt.; arabiera; errege absol. 

Arabia Saudi: 2,150.000 km2; 
12.000.000 bizt.; arabiera; errege 
absol. 

Basamortua nagusi denetan, hon-
darra barra-barra, errege absolutuak 
eta emirrak barra-barra, muga natu-
ralik ez Estatu horien artean, kondaira 
nazionalik ez, hizkuntza nazionalik ez, 
maila demografikorik ez askotan (ho-
rien arteko bi Estatu bakarrik Euskal 
Herria baino handiagoak)... Askotan, 
Kuwait barne, oso urte gutxitako kon-
daira dute; eta populazioaren gehiena, 
etorkinek osatzen dute. 

Hor, halere, arazorik ez dago horren 
Estatu txikiak, berriantxak, despoti-
koak eta artifizialak onartzeko, are 
gerla izugarri baten bidez, «Demok-
razia»ren zerbitutan, jakina, defendi-
tzeko. Bitxia da, ez zaizue iruditzen? 
Naziotasunik batere ez duen Ku-
wait-ek, «demokrata» guztien bedein-
kazio harmatua lortu du... Euskal He-
rriak, ez. 

Zenbait hipotesi proposa daiteke: 
emir absolutu horien «eskubide sak-
ratua» errespetatzeko hasi dea gerla? 
«herri» desberdin horien arteko «muga 
sakratuak» errespeta arazteko? basa-
mortuko «hondarren oreka ekologikoa» 
salbatzeko? ala paraje horietan agertu 
den petrolio ugaria («divide ut vinces») 
aisago kontrolatzeko? 

Irakurle argiak, eta orobat zozoa ez 
den irakurleak, ongi daki erantzun zu-
zena zein den. 

